
1. UVOD   

Nastavni plan i programa jednogodišnjeg Master studija na engleskom 
jeziku „JAVNO UPRAVLJANJE I POSLOVNA UPRAVA“ engleski 

“PUBLIC GOVERNANCE AND BUSINESS ADMINISTRATION“ 
predlaže Fakultet za upravu Univerziteta u Sarajevu. 
UNIVERZITETA U SARAJEVU FAKULTET ZA 

UPRAVU pridružena članica (skraćenica FU)  
Ul. Igmanska 40 A, 71 320 Vogošća, SARAJEVO  
Tel.: +387 (0) 33 553-835 i (0) 33 553-837; fax: +387 (0) 33 553-835 
Web: www.fu.unsa.ba  
E-mail: fakultet@fu.unsa.ba  
Misija FU je da kroz nastavno-naučni rad i saradnju sa relevant-
nim subjektima u okruženju educira stručne, kvalitetne, kreativne i 
međunarodno kompetentne kadrove i time doprinosi unaprjeđenju 
upravne djelatnosti u Bosni i Hercegovini i šire, posebno unaprjeđen-
ju reforme javne uprave u Bosni i Hercegovini u kontekstu tranzici-
jskih i integracijskih procesa. FU je ustanova visokog obrazovanja 
koja konstantno doprinosi razvoju obrazovne i naučno-istraživačke 
djelatnosti, te afirmaciji akademskog kadra i akademske zajednice 
kao inicijatora i subjekata pozitivnih razvojnih procesa i promotora 
univerzalnih, humanih i demokratskih vrijednosti i dostignuća. FU 
zagovara i realizira kulturu kvaliteta kao vlastiti funkcionalni princip, 
ugrađujući ga u obrazovni proces, tako da osigura edukaciju stručnih 
kadrova koji profesionalno i kvalitetno izvršavaju svoje radne i društ-

vene obaveze u bosanskohercegovačkom, europskom i svjetskom, 
političkom, društvenom, pravnom, socijalnom i kulturnom ambijentu.
Kada je vizija u pitanju, FU postiže kvalitet obrazovanja i upravl-
janja svim procesima na Fakultetu u nivou određenom prihvaćenim 
međunarodnim standardima, univerzalnim principima i vrijednosti-
ma akademskog rada. Razvijena je međunarodna saradnja, razmjena 
kadrova i akademska mobilnost. FU educira studente sa znanjem, 
vještinama i sposobnostima da postanu aktivni učesnici u vođenju 
i organizovanju uprave i nosioci reformi i razvoja zasnovanog na 
stručnosti, usvajanju dobrih praksi, inovacijama i akademskoj izvrsno-
sti, kroz primjenu standarda postavljenih Bolonjskom deklaracijom. 
FU realizira koncept cjeloživotnog učenja i naučno-istraživački rad 
kao oslonac održivog razvoja Bosne i Hercegovine, utemeljenog na 
transferu znanja i vještina i akademskoj mobilnosti i razmjeni sa rel-
evantnim državnim i drugim zainteresiranim institucijama, te univer-
zitetima, fakultetima i ostalim institucijama u Europskoj uniji i svijetu. 
Nastavni plan i program FU je koncipiran po sistemu studija “4+1+3“. 
U kratkom vremenu postojanja ostvaren je nivo vrlo dobre saradnje sa 
fakultetima slične naučne orijentacije u Europi i svijetu, koji će omo-
gućiti studentima veći izbor i vlastiti utjecaj na kreiranje programa 
i izbor predmeta koje slušaju i polažu. FU sa svojim jedinstvenim 
opredjeljenjem, međunarodnom orijentacijom, zalaganjem nastavnog 
kadra i jasnom vizijom menadžmenta, obrazuje kadrove za državnu 
službu, te za privatni sektor u administrativnom okruženju. Primjen-
om Europskog sistema za prijenos i prikupljanje bodova (European 

Credits Transfer System – ECTS), omogućena je veća mobilnost stu-
denata na partnerske univerzitete u regionu i svijetu. FU je postao 
prepoznatljiv u Bosni i Hercegovini, te regiji Jugoistočne Europe. FU 
teži ka međunarodnim priznanjima, te u tom smjeru razvija svoje pro-
grame, naučno-istraživački rad i druge elemente unapređenja kvaliteta. 

Kada je organizacija Fakulteta za upravu u pitanju, prema Zakonu 
o visokom obrazovanju Kantona Sarajevo i drugim normativnim 
aktima, rukovodstvo FU se bira na četiri (4) godine. Rukovodstvo 
čine Dekan i prodekani (prodekan za nastavu i studentski standard, 
te prodekan za međunarodne odnose i kvalitet). Studij je podijeljen 
na nastavno-naučne oblasti, a one su: upravno-pravna naučna oblast, 
državno-pravna naučna oblast, menadžment i organizacija i teorijska 
ekonomija i javne finansije. Prvi ciklus studija se izvodi na jednom 
smjeru, a to je smjer Uprava, u trajanju od četiri (4) godine. Na dru-
gom ciklusu (master studij), studij je podijeljen u četiri smjera i to:

•	 Uprava;
•	 Poslovna uprava;
•	 Javne nabavke u upravi i
•	 Upravljanje projektima Europske unije.

Na trećem ciklusu studija (doktorski studij) izvodi se studijski pro-
gram “Uprava”.
U okviru FU djeluju sljedeće organizacione jedinice:

•	 Centar za cjeloživotno učenje;
•	 Odbor za izdavačku djelatnost;

•	 Centar za istraživanje i razvoj karijere studenata;
•	 Ured za kvalitet;
•	 Odjel za odnose s javnošću;
•	 Studentska služba i
•	 Informatička podrška nastavnom procesu.

Centar za cjeloživotno učenje

Od samog postanka FU cjeloživotno učenje je aktivnost koja je per-
manentno provođena. Cilj Centra za cjeloživotno učenje (u daljem 
tekstu: Centar) je educiranje državnih službenika i namještenika sa 
stručnim znanjima iz oblasti koje se ciklično izučavaju u nastavnom 
planu i program FU. Misija i vizija Centra je edukacije prilagoditi tre-
nutnim trendovima reforme javne uprave. U inoviranom nastavnom 
planu i programu od 2016. godine u ponudi Centra su sljedeće teme 
seminara/edukacija:

•	 Praktična primjena Zakona o upravnom postupku;
•	 Praktična primjena Zakona o radu;
•	 Kancelarijsko i arhivsko poslovanje;
•	 Izrada pravnih propisa;
•	 Priprema projekata za grantove EU;
•	 Praktična primjena Zakona o javnim nabavkama;
•	 Elektronske javne nabavke i
•	 Liderstvo u javnoj upravi.

 Izdavačka djelatnost
Osnovnu izdavačke djelatnosti FU čini izdavanje udžbenika, knjiga, 
časopisa, i drugih publikacija od interesa za FU, studente, ali i širu 
društvenu zajednicu. Nosilac izdavačke djelatnosti FU je Odbor za 
izdavačku djelatnost. U domenu Odbora za izdavačku djelatnost je 
i promocija izdanja, u saradnji sa Odjelom za odnose s javnošću, te 
distribucija i prodaja izdanja FU.

 Centar za istraživanje i razvoj karijere studenata 
Centar za istraživanje i razvoj karijere studenata pruža studentima 
mogućnost da što jednostavnije iz akademskog okruženja pređu u 
profesionalno/poslovno okruženje. U sklopu ove aktivnosti osigu-
rava izvore, kontakte, programe i radionice koje produktivno utječu 
i pridonose društvu. Osnovni ciljevi Centra za istraživanje i razvoj 
karijere studenata su: omogućavanje dodatne stručne edukacije (pri-
prema za zapošljavanje, volontiranje, stažiranje, podrška u pripremi 
seminarskih i diplomskih radova, istraživanje,...), informiranje i pov-
ezivanje studenata sa poslovnim okruženjem, osiguravanje stručne i 
savjetodavne podrške studentima u procesu razvoja karijere i drugo.

 Ured za kvalitet
Ured za kvalitet FU zadužen je za unapređenje, te permanentno 
održavanje i promoviranje kulture kvaliteta. Kvalitet se ogleda u 
učenju, podučavanju, razvoju, upravljanju i administraciji Fakulteta. 
Specifične odgovornosti Ureda za kvalitet su: razvoj i pregled poli-

tike, procesa i procedura za upravljanje kvalitetom, monitoring i pre-
gled akademskog kvaliteta i standarda, te davanje savjeta i vođenje 
osoblja, kako akademskog tako i administrativnog, u svim aspektima 
osiguranja kvalitete i poboljšanja procesa na FU.

 Odjel za odnose s javnošću
FU ima posebnan Odjel za odnose s javnošću. Odjel je organiziran 
po ugledu na vodeće fakultete i univerzitete u Europi i svijetu, a koji 
uspješno komuniciraju sa svojim interesnim skupinama iz okruženja. 
Odnosi s javnošću predstavljaju upravljanje reputacijom i percepci-
jom, te je tako konačni rezultat komunikacijskih aktivnosti stvaranje 
pozitivnog i prepoznatljivog imidža FU u očima interne i eksterne 
javnosti.

 Studentska služba
Studentska služba pruža aktuelnim i budućim studentima sve infor-
macije vezane za nastavu, ispite i druga statusna pitanja koja su to-
kom studija za njih aktuelna i relevantna. U saradnji sa prodekanom 
za nastavu i Sekretarom FU, ova Služba planira nastavu, termine 
ispita, te rješava druga aktuelna pitanja iz domena svog djelovanja.

 Informatička podrška nastavnom procesu
Tokom akademske 2020/2021 informatička podrška nastavnom pro-
cesu predstavlja izuzetno važan segment po pitanju realizacije nas-
tavnog procesa u vanrednim okolnostima. Nastava se bez problema 

realizuje već drugu akademsku godinu putem aplikacije MS TEAMS. 
Također, u novim okolnostima sjednice Nastavno-naučnog vijeća se 
održavaju uz pomoć IT podrške u kombinovanom modalitetu, gdje 
je dio profesora lično prisutan u sali za sastanke, dok posredstvom 
savremenih tehnologija i navedenih softvera ostatak profesora sjed-
nici prisustvuju iz kućnog okruženja u HD rezoluciji. Sličan model 
je planiran i za nastavni proces, a sve ovisno od trajanja vanrednih 
okolnosti.

Naučno-istraživački rad Fakulteta za upravu
FU u kontinuitetu razvija i naučno-istraživačku djelatnost. 

U tom smislu nastavni kadar FU se potiče da u kontinuitetu provodi 
istraživanja, objavljuju rezultate svojih naučnih istraživanja (naučne i 
stručne radove) u referentnim naučnim bazama podataka, učestvuje u 
projektima (domaćim i inozemnim), učestvuje na domaćim i međun-
arodnim naučnim konferencijama,... FU je bio i ogranizator konfer-
encije ICAMSS (Public Administration Reform: European Union 
Issues and Challenges), održane u Sarajevu 2019. godine.

  Razlozi za pokretanje studija
U skladu sa Strategijom razvoja FU, jedan od strateških 

ciljeva odnosi se i na inoviranje nastavnih planova i programa, u sk-
ladu sa savremenim društvenim kretanjima. U tom kontekstu, kao 
jedan od važnih ciljeva FU postavljeno je pokretanje jednogodišnjeg 
Master studija na engleskom jeziku. Studij je usmjeren prema svim 

zainteresiranim kandidatima iz Bosne i Hercegovine i inozemstva, a 
koji žele svoje znanje iz oblasti javnog upravljanja i poslovne admin-
istracije dograditi i proširiti kroz upis na master studij.

 Procjeni značaja studija s obzirom na potrebe tržišta rada 
u javnom i privatnom sektoru

Značaj pokretanja Master studija na engleskom jeziku je 
višestruk. Naime, u savremeno doba sve se više afirmira i podstiče 
mobilnost studenata, čime se doprinosi široj vidljivosti i priznatosti 
Univerziteta u Europi, pa i svijetu. Također, u današnje vrijeme sve 
je više potencijalnih studenata koji, nakon završenih osnovnih studi-
ja u matičnim zemljama, svoje daljnje školovanje i usavršavanje na 
master studijama žele nastaviti izvan granica matične države. Ponu-
dom jednog takvog programa na engleskom jeziku, FU se pridružuje 
europskoj, pa i svjetskoj porodici fakulteta koji se otvaraju i prema 
studentima iz drugih država. Postalo je evidentno da se prilikom 
konkuriranja na tržištu rada, kako u privatnom, tako i u javnom sek-
toru, sve više afirmira i protežira zapošljavanje kadrova koji mas-
ter studije završavaju izvan matičnih država. U tom smislu, studenti 
koji završe master studij na engleskom jeziku na FU imaju početnu 
konkurentsku prednost za zapošljavanje u svojim matičnim država-
ma, u odnosu na “domaće“ studente. Pokretanjem master studija na 
engleskom jeziku se, također, povećava ne samo vidljivost FU, već i 
kompletnog Univerziteta u Sarajevu, kao najvećeg, najstarijeg i na-
jpriznatijeg univerziteta u Bosni i Hercegovini.

Usklađenosti s misijom Univerziteta i strategijom pred-
lagača studijskoga programa kao i sa aktuelnim strateškim doku-
mentom Univerziteta

Kako je predviđeno misijom i Strategijom Univerziteta, 
pokretanje studija na stranim jezicima (posebno engleskom jeziku), 
na svim ciklusima studija, predstavlja ključni segment razvoja Uni-
verziteta i FU, a samim time i šire društvene zajednice. Obrazovanje 
studenata master studija na engleskom jeziku iz oblasti javnog up-
ravljanja i poslovne administracije predstavljaju spoj nauke i tržišta 
(teorije i iskustva/prakse) iz predmetne oblasti.

Usporedivosti studijskoga programa s programima akred-
itiranih srodnih studijskih programa u Bosni i Hercegovini i zemlja-
ma Europske unije 

Nastavni plan i programmaster studija „JAVNO UPRA-
VLJANJE I POSLOVNA UPRAVA“ engleski “PUBLIC GOVER-
NANCE AND BUSINESS ADMINISTRATION“ na FU kreiran je 
po ugledu na akreditirane programe, kao što su:

- Univerzitet u Ljubljani Fakultet za upravu: Master in Ad-
ministration-Public Sector Governance; 

- Tilburg University:Public Governance- Public Adminis-
tration, Economics and Law 

- University of Nottingham: Public Procurement Law and 

Policy;

Mogućnostima mobilnosti studenata u domaćem i međun-
arodnom prostoru visokoga obrazovanja 

Samim pokretanjem jednogodišnjeg master studija na 
engleskom jeziku na FU afirmira se i zagovara ujedno i mobilnost 
studenata, kako u domaćem, tako i u međunarodnom prostoru vi-
sokoškolskog obrazovanja. Cilj je podržati i praktično upotrijebiti 
znanja stečena kroz obrazovanje na master studiju i njihovim pre-
poznavanjem od strane organa uprave u svim državama u kojima je 
moguće primijeniti vještine stečene iz predmetne oblasti. Cilj je da 
pokretanjem master studija na engleskom jeziku iz oblasti javnog up-
ravljanja i poslovne administracije, FU postane mjesto gdje se stječu 
teorijska i praktična znanja, ali i razmjenjuju najbolje prakse, kako 
iz susjedstva i Europe, tako i iz cijelog svijeta. To znači i mogućnost 
primjene stečenih znanja u konkretnoj društvenoj praksi država iz 
kojih studenti dolaze.

 Povezanosti s lokalnom zajednicom
Pokretanjem jednogodišnjeg master studija na engleskom 

jeziku iz oblasti javnog upravljanja i poslovne administracije inicira 
se, pored obrazovnog aspekta, kako međudržavno, tako i međuregi-
jsko i međulokalno povezivanje polaznika master studija. Lokalne 
zajednicu su mjesta življenja i stanovanja. Svi činom rođenja postaju 

i pripadnicima određenih lokalnih zajednica. Kroz povezivanje više 
lokalnih zajednica nastaju jedinice lokalne samouprave (općine i gra-
dovi) u kojima se formiraju lokalni organi vlasti. Gotovo sve države 
svijeta imaju razvijen sistem lokalnih organa vlasti. U tom kontekstu, 
tokom trajanja master studija, zahtijevat će se od studenata izrada 
određenih istraživačkih radova, a koji bi obuhvatili prostore njihovih 
jedinica lokalne samouprave. U tom smislu, razmjenom različitih 
iskustava, stjecat će se i razmjenjivati nova saznanja i spoznaje o 
različitim pristupima i modelima povezanosti sa lokalnom vlašću i 
loklanom zajednicom u različitim državama u Europi i svijetu. 

  Usklađenosti sa zahtjevima strukovnih udruženja
Realiziranjem edukacija iz oblasti javnog upravljanja i 

poslovne administracije, FU želi ostvariti produktivnu i afirmativnu 
saradnju sa organima uprave svih nivoa vlasti ne samo Bosne i Her-
cegovine, već i država iz kojih dolaze potencijalni studenti, te time 
udovoljiti zahtjevima strukovnih udruženja kada se govori o ispun-
javanju zahtjeva stručnog osposobljavanja osoba koji će raditi na 
poslovima javnog upravljanja i poslovne administracije u matičnim 
državama.

 Mogućim partnerima izvan visokoškolskoga sistema
Pokretanjem jednogodišnjeg master studija na engleskom 

jeziku, stvara se široka mreža partnera u susjedstvu, Europi i svijetu, 
te se ublažavaju promjene u percepciji i razumijevanju javnog upra-

vljanja i poslovne administracije u različitim državama. Samim tim, 
ostvaruje se partnerstva sa organizacijama, ustanovama i instituci-
jama izvan visokoškolskog sistema, tj. povezivanje i sa privatnim 
sektorom.   

	 2.	OPĆI	DIO	O	STUDIJSKOM	PROGRAMU
 2.1. Naziv programa, tip, nivo, cilj i nosioci programa

Naziv Master studija je: „JAVNO UPRAVLJANJE I 
POSLOVNA UPRAVA“ engleski “PUBLIC GOVERNANCE AND 
BUSINESS ADMINISTRATION“. 

Obrazovanje je namijenjeno za studente drugog ciklusa 
studija (master studij) iz Bosne i Hercegovine, država iz regije Jugo-
istočne Europe i Eurospke unije, kao i drugih država u svijetu. 

Obrazovanje iz predmetne oblasti predstavlja vid stjecanja 
novih i dogradnje postojećih (osnovnih) znanja.

Cilj master studija je upoznavanje studenata sa određenim 
teorijskim i praktičnim znanjima iz predmetne oblasti, kao i kompar-
ativnim prednostima i primjerima dobre prakse iz različitih država

Nosioc master studija je Fakultet za upravu, sa svim svojim 
kapacitetima (kadrovski, prostorni, informatički,...).

	 2.2.	 Znanstvena	 područja	 kojima	 studijski	 program	
pripada

Program master studija iz oblasti javnog upravljanja i 
poslovne administracije pripada oblasti društvenih nauka, sa težištem 
na ekonomsko-pravnu i državno-pravnu naučnu oblast.

2.3.	Organizacija	i	trajanje	studijskog	programa	

Studijski program master studija na engelskom jeziku iz 
oblasti javnog upravljanja i poslovne administracije će trajati jednu 
(1) akademsku godinu, sa fondom časova od trideset (30) po pred-
metu, a koje bi izvodilo više profesora. Dio nastave će se izvoditi 
kroz izradu praktičnih zadataka i analiza (u vidu vježbi), što bi nosilo 
značajan dio ocjene.

2.4. Minimalan broj ECTS bodova potrebnih za završe-
tak	studija

Studij će imati pet (5) obaveznih predmeta, od koji će svaki 
nositi po 6 ECTS bodova. Pored obaveznih predmeta, ponudit će se 
šira lista izbornih predmeta, sa koje bi studenti birali po dva (2) izbor-
na predmeta. Izborni predmeti će nositi po 5 ECTS bodova.

Na kraju studija, nakon položenih ispita, slijedi izrada pri-
jave master teze i javna odbrana master teze. Master teza će nositi 20 

ECTS bodova.

	 2.5.	Jezik	na	kojem	se	izvodi	studijski	program

Engleski jezik

 2.6.	Selekcijski	postupak	za	upis	na	studijski	program

Na master studij se mogu upisati studenti koji su prethodno 
završili osnovni (prvi ciklus) studija 240 ECTS u trajanju od četiri 
godine, koji imaju dokaz o poznavanju engleskog jezika te koji su 
izvrši blagovremenu prijavu.

2.7.	Kvalifikacije	koje	se	stiču	po	okončanju	programa

Studenti koji ispune sve obaveze predviđene nastavnim 
planom i programom jednogodišnjeg master studija iz oblasti jav-
nog upravljanja i poslovne administracije, dobivaju stručno zvanje: 
“Magistar uprave - smjer javno upravljanje i poslovna adminis-
tracija“ engleski “Master of Administration - Public Governance and 
Business Administration“.

Diploma se izdaje na b/h/s i na na engleskom jeziku. 

Magistar uprave je osoba koja je osposobljena za rad 
na najsloženijim poslovima u državnoj službi, javnim preduzećima i 

ustanovama, kao i drugim institucijama, na poslovima i zadacima na 
kojima se traži timski rad, donošenje najznačajnijih odluka, rad na 
procesima unaprijeđenje efikasnosti i efektivnosti upravne regulacije 
u ukupnom sistemu državne vlasti, kao i na strateškom planiranju te 
kreiranju i provođenje javnih politika.

2.8.	Mogućnosti	zapošljavanja	studenata	po	završetku	
studijskog	programa

Obrazovanjem na master studiju iz oblasti javnog upra-
vljanja i poslovne administracije studenti stječu dodatna znanja i 
praktične sposobnosti za njihovu primjenu u konkretnoj poslovnoj 
praksi. Samim tim, studenti će biti osposobljeni i pripremljeni za 
zapošljavanja po završetku studijskog programa u svojim matičnim 
državama.
 
 2.9. Prohodnost studija

Ispiti položeni u okviru predmetnog obrazovanja, bit 
će priznati u državi iz koje dolaze studenti. Također, nastava će se 
obavljati on-line, što je svakako značajna prednost, imajući u vidu 
i aktuelnu pandemiju COVID-19 (korona virusa) koja je u velikoj 
mjeri ograničila mogućnosti putovanja među državama u svijetu.

	 2.10.	Skala	bodovanja	i	ocjenjivanja

 Bodovanje i ocjenjivanja se odvija na osnovama ocjen-
jivanja na Univerzitetu u Sarajevu, pa je:

ECTS 
OC-

JENE

OCJENA BROJ 
BODOVA

OPISNA OCJENA

A 10 95-100 Izuzetan uspjeh bez grešaka ili sa 
neznatnim greškama

B 9 85-94 Iznad prosjeka, sa ponekom greškom

C 8 75-84 Prosječan s primjetnim greškama

D 7 65-74 Općenito dobar, ali sa značajnim 
nedostacima

E 6 55-64 Zadovoljava minimalne kriterije

F, FX 5 ˃ 55 Ne zadovoljava minimalne kriterije

   
 2.11.	Osiguranje	kvalitete

U sklopu master studija, bit će izvršena evaluacija kvalitete 
rada predavača, materijala i predmeta uopće. Ovom evaluacijom oc-
jenjuje se: kvalitet nastave, primjenjivost stečenih znanja na radno 
okruženje, interaktivni odnos predavač-polaznik, radni materijali, 
literatura, prisutnost predavača, sadržaj predmeta, metode provjere 
znanja, kvalitet izvođenja nastave,...

 3. OPIS STUDIJSKOG PROGRAMA
	 3.1.	Ishodi	učenja	na	nivou	studijskog	programa
 

U skladu sa važećim propisima Kantona Sarajevo i Univer-
ziteta u Sarajevu, ne postoje formalni preduvjeti za prelazak iz jednog 
u naredni semestra iste studijske godine.

Nakon što student uspješno položi sve nastavne predmete, 
te odbrani mgistarsku tezu, u skladu sa Pravilima drugog ciklusa 
studija student je formalno okončao studij i stekao pravo na akadems-
ko zvanje MAGISTAR UPRAVE – SMJER JAVNO UPRAVLJANJE 
I POSLOVNA UPRAVA.

Ishodi učenja

Znanje: 
Program
- razumije i bude u stanju obrazložiti temeljne termine, 

načela, koncepte i teorije iz oblasti javnog upravljanja i poslovne ad-
ministracije;

- razumiju kako pravilno korisitit i priznati dosadašnja ver-
ificirana saznanja iz oblasti javnog upravljanja i poslovne adminis-
tracije, 

- definiraju i opišu najnovija znanja iz različitih specijali-
ziranih područja ekonomije/poslovanja, upravljanja i prava;

- razumiju ključne nalaze i procese u oblasti javnog upravl-
janja i poslovne administracije;

- razumije procese strateškog upravljanja i kriznog me-
nadžmenta;

Vještine:
- primijene teorijskih i praktičnih principa i analizu na niz pitanja i 
problema javnog upravljanja i poslovne administracije,
- istraže relevantnu literaturu iz oblasti javnog upravljanja i poslovne 
administracije.
- sažmu i predstave pregled relevantne literature iz različitih izvora,
- formuliraju i objasne argumente u stručnim raspravama i diskusija-
ma i istraživačkim radovima,
- učinkovito priopćavaju
 rezultate analize i ideje usmeno i pismeno,
- primjenjuju stečenja znanja u konkretnoj poslovnoj praksi iz oblasti 
javnog upravljanja i poslovne administracije. 
- stječu vještine strateškog planiranja i izrade strategija razvoja;
Kompetencije:
- mogu reflektirati postavke glavnih teorija i njihovu primjenu,
- mogu učinkovito komunicirati u usmenom i pismenom obliku u 
poslovima javnog upravljanja i administracije,
- mogu raditi u sastavu tima i voditi druge, osiguravajući da su sprem-
ni upravljati raznolikim timovima,
-raspolažu stečenim
znanjima i vještinama potrebnim za zapošljavanje u sektoru javnog 
upravljanja i poslovne administracije.

- mogu provoditi analize i davati stručne preporuke u oblasti izrade 
i planiranja javnih politika, reforme javne uprave, kriznog menadž-
menta isl.

 3.2. Popis obaveznih i izbornih predmeta

Lista predmeta:
Naziv predmeta
(OBAVEZNI)
 I SEMESTAR
1. Research Methodology and Academic Writing
2. Modern state and public policy
3. Public governance
4. Public sector management
5. Crisis management and conflict resolution
 II SEMESTAR
1. Izborni predmet
2. Izborni predmet
 Izrada završnog-magistarskog rada 
 IZBORNI PREDMETI
1. Strategic menagement
2. Human resources management
3. International organizations
4. European administrative space

